
ᖃᓂᒪᓇᕐᑐᖅ (Coronavirus): ᑯᐯᒃᒥ ᖃᐅᔨᔭᐅᔪᖃᕐᓯᒪᖕᖏᑐᖅ ᖃᓂᒻᒪᑐᖃᕐᓯᒪᒻᒪᖔᑦ 

ᖃᓂᒪᓇᕐᑐᒥᒃ (Coronavirus) 

 

 

ᑰᑦᔪᐊᖅ, ᔭᓄᐊᕆ 29, 2020 – ᓇᐅᓕᒫᓂᒃ ᖃᓄᐃᖕᖏᓯᐊᕐᓂᓕᕆᕕᒻᒥᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᐊᓪᓚᕕᖓᓂᑦ ᐃᕐᙯᑎᑦᓯᒋᐊᕐᐳᒍᑦ ᓇᐅᓕᒫᓂᒃ ᑯᐯᒃᒥ ᖃᐅᔨᔭᐅᔪᖃᕐᓯᒪᖕᖏᒪᑦ ᖃᓂᒻᒪᑐᖃᕐᓯᒪᒻᒪᖔᑦ ᖃᓂᒪᓇᕐᑐᒥᒃ 

(Coronavirus).    

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑐᓴᐅᒪᖁᔨᒻᒥᔪᑦ ᓄᓇᕕᒻᒥᐅᓂᒃ ᖃᓄᓕᒫᑦᓯᐊᖅ ᖃᐅᔨᒪᒐᓱᐊᖃᑦᑕᓚᖓᒐᒥᒃ 

ᓄᓇᕕᒻᒥ ᖃᓂᒻᒪᕈᑕᐅᖃᑦᑕᒪᖔᑦ ᑲᑎᒪᔨᓕᐅᕐᓯᒪᑦᓱᑎᓪᓗ ᑕᒪᑐᒥᖓ ᐃᑉᐱᒍᓱᓐᓂᐊᑐᓂᒃ. 

 

ᐋᓐᓂᐊᓯᐅᕐᑎᒪᕆ ᒪᕆ ᕈᓯᐊᑦ, ᑐᑭᒧᐊᑦᑎᓯᔨ ᓇᐅᓕᒫᓂᒃ ᖃᓄᐃᖕᖏᓯᐊᕐᓂᓕᕆᕕᒻᒥ ᓄᓇᕕᒻᒥ ᐃᓗᓯᓕᕆᓂᕐᒧᑦ 

ᑲᑎᒪᔩᑦ ᐊᓪᓚᕕᖓᓂ, ᐅᖃᕐᓂᖁᖅ: “ᑕᒐᑕᒐ, ᓄᓇᕕᒻᒥ ᐊᑦᑕᓇᕐᓯᓂᐅᔭᕐᑐᖃᖕᖏᑐᖅ ᖃᓄᕐᑑᕈᑎᐅᑦᓱᓂᓗ. 

ᑐᕌᒐᖃᕐᑐᒍᑦ ᓇᓗᓀᕐᓯᓴᐅᑎᒋᒍᑎᑦᓴᓂᒃ ᓴᓇᕐᕈᑎᖃᑦᓯᐊᕋᓱᐊᕐᓂᒥᒃ ᓄᓇᕕᒻᒥ ᖃᓂᒻᒪᕈᑕᐅᒐᔭᕐᐸᑦ 

ᖃᓄᕐᑑᕈᑎᑦᓴᓯᐅᓚᖓᑦᓱᑕᓗ”.   

 

ᓯᓚᕐᔪᐊᒥᑦᑕᐅᖅ, ᐋᓐᓂᐊᑖᕆᔭᐅᖃᑦᑕᓂᖓ ᓱᑲᑦᑐᒥᒃ ᐊᓯᑦᔨᕙᓪᓕᐊᒪᑦ, RRSSSN-ᑯᑦ ᐱᓇᓱᖃᑎᖃᑦᓯᐊᕋᓱᐊᕐᐳᑦ 

ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᓐᓂᒃ. ᑌᒣᒻᒪᑦ, ᑖᓐᓇ ᐱᓇᓱᕝᕕᒃ ᐃᑉᐱᒋᔭᖃᕐᐳᖅ 

ᑲᔪᓯᑎᑕᐅᓂᕆᒋᐊᓕᖏᓐᓂᒃ ᖃᓂᒻᒪᑐᖃᕐᒪᖔᑦ ᐃᑉᐱᒍᓱᒋᐊᕈᑏᑦ ᑲᒪᒍᑎᑦᓭᓗ ᐋᓐᓂᐊᕕᓐᓂ ᐱᓇᓱᑦᑎᓂᓪᓗ 

ᑕᒪᑐᒧᖓ ᐊᑦᑐᐊᔭᐅᓂᖃᕐᑐᓂᒃ.  

 

ᑐᓴᐅᒪᔭᐅᑦᓯᐊᕆᐊᓖᑦ: 

 

• ᐊᒥᓱᓂᒃ ᖃᓄᕐᑑᕆᐊᕈᑎᑦᓴᓂᒃ ᑲᔪᓯᑎᑦᓯᒋᐊᕐᓯᒪᔪᑦ ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᑦ 

ᓴᐳᒻᒥᒍᑎᑦᓴᓂᒃ ᓇᐅᓕᒫᓂᒃ ᐃᓗᓯᓕᕆᕕᓐᓂᓗ ᐱᓇᓱᖃᑎᒌᕝᕕᐅᔪᑦ ᐱᑎᑕᐅᓯᒪᑦᓱᑎᒃ 

ᐃᒣᓘᕆᐊᖃᕐᐳᓰᓚᒍᑎᓂᒃ;  

• ᖃᐅᔨᒪᔭᐅᒋᐊᖃᕐᐳᖅ ᐃᓘᓐᓈᒍᑦ ᑲᓇᑕᒥᐅᑦ ᐊᑦᑕᓇᕐᓯᓂᐅᔭᖕᖏᑐᒦᒻᒪᑕ; 

• ᐊᓯᑦᔨᓂᖃᕐᐸᑦ ᑯᐯᒃᒥ ᑕᒪᓐᓇ, ᑐᑭᓯᑎᑦᓯᒍᑎᑦᓭᑦ ᑐᑭᓯᑎᑦᓯᒍᑎᐅᖃᑦᑕᓛᕐᑐᑦ; 

• ᓭᓇᒥᑦ ᑎᑭᖃᑦᑕᑐᑦ Wuhan-ᓚᔭᐅᔪᒥᑦ ᐱᑦᓱᑎᒃ ᒪᓗᓐᓇᐅᑎᖃᕐᐸᑕ (ᐆᓇᕐᓂᖅ, ᖁᐃᕐᑐᖃᑦᑕᓂᖅ, 

ᐊᓂᕐᑎᕆᑦᓯᐊᖏᓐᓂᖅ, ᐊᓯᖏᓐᓂᓗ) ᐋᓐᓂᐊᕕᐊᐱᓕᐊᖃᑦᑕᖁᔭᐅᕗᑦ. 

 

ᑐᑭᓯᒋᐊᑦᓯᐊᕕᑦᓴᖅ: https://www.quebec.ca/en/health/health-issues/a-z/2019-coronavirus/ 

 

 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ ᓄᓇᓕᓐᓃᑐᓂᑦ 

ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕈᒪᒍᕕᑦ: Josee Levesque 

 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ 

